
Abstract  

This research presents the identification and development of students' emotional 

intelligence and implementation and use in the curriculum, which is a scientific research 

of educational language, the main step to improve students' abilities, thinking, problem 

solving and developing self-abilities Emotional in the textbook in order to develop and 

transfer information, stimulate, activate and guide students, which is achieved through 

education and training, based on the theory of emotional intelligence and learning theory 

and the main tasks  that should be in the program The results of emotional intelligence have 

been worked on. Because of the importance of discussing the theory in detail, only the 

theoretical aspects of the study have been presented. 

 تنمية الذكاء العاطفي للطالب في البرنامج الدراسي

 هوار عمر فقي امين
 اعدادية صناعة السليمانية للبنات  معلمه في

 لصستخالم

هذا البحث التعرف على الذكاء العاطفي للطلاب وتنميته وتطبيقه واستخدامه في المناهج الدراسية ، 
وهو عبارة عن بحث علمي للغة التربوية ، والخطوة الرئيسية لتحسين قدرات الطلاب وتفكيرهم وحل 

لومات وتحفيز المشكلات وتنمية القدرات الذاتية العاطفية في كتاب مدرسي من أجل تطوير ونقل المع
وتنشيط وتوجيه الطلاب ، وهو ما يتحقق من خلال التعليم والتدريب ، بناءً على نظرية الذكاء العاطفي 
ونظرية التعلم والمهام الرئيسية التي يجب أن تكون في البرنامج. نتائج الذكاء العاطفي لها نظرًا لأهمية 

 ية للدراسة فقط. مناقشة النظرية بالتفصيل ، فقد تم عرض الجوانب النظر 

 الذكاء العاطفي ، الذكاء ، المنهج ، حل المشكلات ، العقل الكلمات الدالة:

 
 

 پڕۆگرامی خوێندندا لە پەرەدان بە زیرەکیی سۆزداری قوتابی

 م.ی. هەوار عومەر فەقێ ئەمین

 مامۆستا لە وەزارەتی پەروەردە

 

 پوختەی توێژینەوە:

و  قوتابی سۆزداريی زيرەکيیئەم توێژينەوەيە دياريكردن و دەستنيشانکردن و پێشخستنی 
زانستی توێژينەوەيەکی  کە ،دەخاتەڕوو پڕۆگرامى خوێندندانێو  لە و بەکارهێنانی جێبەجێكردن

زمانی پەروەردەييە، هەنگاوی سەرەکی بەرەوپێشبردنى ئاستى خوێندكارو بەرزكردنەوەى توانست 
 بەئامانجی توێژينەوەکە و برەودان بە توانا خودييەکانە،  و چارەسەری کێشە و بيرکردنەوە و توانا
 بەکارهێنان و پەیڕەوکردنی بنەماکانی زیرەکیی سۆزدارییە لە نێو کتێبی خوێندندا بە مەبەستیگشتی 

 پەرەپێدان و گواستنەوەى زانيارى و وروژاندن و بەگەڕخستن و ئاڕاستەكردنی قوتابی، کە لە

 سۆزداريی زيرەکيیڕێگەى خوێندن و ڕاهێنانەوە دەستەبەردەبێت، ئەمەش بە پشتبەستن بە تيۆری 
، مۆدێلی توانای سۆزدارییوەرگرتنی مۆدێلی بە دۆزینەوە،  فێربون)مۆدێلی و تیۆری فێربون کە 

 سۆزداریی زیرەکییخودی، مۆدێلی توانستی -، بەڕێوەبردنی ڕێکخستنی Goleman زیرەکیی
Bar-on  سۆزداریی زیرەکیی، مۆدێلی توانای Mayer, Salovary and Caruso ) ، ئەو

تیۆرییەکان توێژينەوەكەدا بنەماو  پڕۆگرامدا هەبێت خراوەتەڕوو، لە پێويستە لە انەیئەرکە سەرەکيي
بەر گرنگی باسکردنی وردی  لە، کراوە سەر کاری لە سۆزداريی زيرەکيیدەرئەنجامەکانی و 

و، لە ئەنجامدا ئەوە نيشاندراوە کە لايەنێکی تويژينەوەکە تەنها لايەنی تيۆری خراوەتەڕوتيۆرييەکە، 
گرنگ لە پەروەردە و فێربون و فێرکردندا بايەخدانە بە گەشەدان بە زيرەکی سۆزداری قوتابی، 

ە کلیلە وش .پێشنياردەکەم بە گرنگيپێدانی ئەم لايەنە لە لايەن دانەرانی ناوەڕۆکی کتێبی خوێندن
 ، هۆش و بير(چارەسەری کێشە، پڕۆگرامى خوێندن، زيرەکيی، سۆزداريی زيرەکيی)

 پێشەکی:

پڕۆگرامى خوێندن و کەرەستەکانی، سيستەمێکی پێكەوەبەستراون، کە پێکهاتەو ناوەڕۆكى پەروەردە 

و ئەو پرسيارانەی، کە بۆ وسەر بناغەى كۆزانيارى و وەڵامدانەوەی هەم پێكدەهێنن، پڕۆگراميش لە

بەرەوپێشبردنی پەروەردە هاتونەتەکايەوە دادەڕێژرێت، لێرەشدا ئەو پرسيارانە دەورژێنرێت، کە ئايا 

مەبەست و ئامانجی پەروەردە چييە؟ ئەو بابەتانە چين، کە دەبێت لە پڕۆگرامی خوێندندا هەبێت؟ 

 چۆن ئاستی زيرەکيی و لێهاتويی قوتابی بەرزدەکرێتەوە؟ خوێندن چ کاريگەرييەکی لە

وەڵامدانەوەی هەريەک لە ئەم  ئامانجی سەرەکی ئەم توێژینەوەیەارەسەرکردنی کێشەدا هەيە؟ چ

ئاڕاستەو گرنگی پڕۆسەی فێربون و  ،داڕشتنی پڕۆگرامی خوێندندا و جێبەجێکردنی لەيەپرسيارانە

 فێرکردن و بەرەوپێشبردنی دەردەخات.

داڕشتنی پڕۆگرامی خوێندن بەشێوەيەکی هەوڵێکە بۆ بناغە ئەوەيە، کە ئەم توێژينەوەيە گرنگی 

دياريکردن و دەستنيشانکردنی لايەنە گرنگەکانی زيرەکيی سۆزداری و سودوەرگرتن  ەزانستيانە ب

  لايەنە. مئە و بايەخدان بە

زیاتر سودی لە سەرچاوەی ئینگلیزی وەرگرتوە، چونکە بە زمانی کوردی لەم بارەوە  توێژينەوەکە

بەشی بەش و ئەنجام و سەرچاوە پێکدێت:  وکە لە پێشەکی و دوت نییە، سەرچاوەی پێویست بەردەس

چەمکی زیرەکیی سۆزداری، تیۆرەکانی پەیوەست بە فێربون بە ، یەکەم پێکدیت لە زیرەکیی

وەرگرتنی سۆزداری، مۆدێلی توانای مۆدێلی زیرەکیی سۆزداری )مۆدێلی فێربون بە دۆزینەوە، 

خودی، مۆدێلی توانستی زیرەکیی سۆزداری -ێکخستنی، بەڕێوەبردنی ڕ Golemanزیرەکیی 

Bar-on  مۆدێلی توانای زیرەکیی سۆزداری ،Mayer, Salovary and Caruso  ،))

لە  وەم پێکدێت لە سودی زیرەکیی سۆزداریوبەشی د .دەمارزانی پەیوەست بە زیرەکیی سۆزداری

)ئەرکی  پڕۆگرامدا و زيرەكى سۆزداريى لە فێربونپەيڕەوكردنى مۆدێلى تيۆری ، فێربوندا

و زيرەكى  فێربونپەيڕەوكردنى مۆدێلى تيۆری پڕۆگرامی خوێندن، پەروەردەو پڕۆگرام، 

 .(پڕۆگرامدا سۆزداريى لە

 بەشی یەکەم

تاک لە وەرگرتن و فێربون و خەزنکردنی زانياری و خۆبەڕێوەبردن و بون بە 

ری کێشەدا جياوازە، هەر ئەم جياوازييەش سەرکردەو درککردن بە هەستەکان وچارەسە

هۆکارە بۆ جياوازی زيرەکی لە نێوان تاکەکاندا، کە قوتابيش بەشێکە لە تاکی نێو نەتەوە، 

هەرلەبەر ئەوە بايەخدان بە قوتابی و گرنگيدان بە تواناکانيان و بەرنامەداڕشتن و دانانی 

وەردەيە، يەکێک لە پڕۆگرامێک کە پەرە بە قوتابی بدات، ئەرکی سيستەمی پەر

بوارەکان پەرەدانە بە زيرەکی سۆزداری قوتابی، دياريکردنی مۆدێلەکانی زيرەکی 

لە هەمان  سۆزداری و ناساندنی چەمکی زيرەکی سۆزداری سنوری ئەم بەشە دەگرێتەوە.

 مێشکدا جیاکردنەوەی سەنتەری سۆزداری لەبە ڕۆڵی مێشک و سيستەمی دەماری و  يدانگرنگکاتدا 

بیرکردنەوەو  کە هەڵدەستێت بە پێدانی هەست و سۆزداری و بەرپرسە لەپێويستە لەم توێژينەوەيەدا، 

 .زیرەکیی سۆزدارییەوە هەیە مێشک پەیوەندییان بە، کە ئایا چ بەشێکی ژیری

 : زیرەکیی١/١

لایەن یۆنانییەکان بەکارهات، کە ) ئەرستۆ بە لایەنێکی  زیرەکیی زاراوەیەکی کۆنە سەرەتا لە

پێناسەی زیرەکیی دەکات وەک  Descartesدرککردن وەک یادگە، چارەسەری کێشەی دادەنێت، 

بەڵام پێويستی  ،زيرەکيی ئەو توانستەيە کە تاک هەيەتی(، 1توانای دادوەریکردنی ڕاست لە هەڵە.

بەگەڕخستن و فراوانکردن هەيە، تا بتوانێت ئەو توانايەی کە هەيەتی گەشەی پێبدات و  بە

پەرەيپێبدات، ئەمەش پێويستی بە فێربون و هاندان هەيە، هاندان چ لە ناوەندی خوێندن چ لە خێزان 

وکۆمەڵگە، کەواتە فێربون، خوێندن، خێزان، کۆمەڵ هۆکاری سەرەکين بۆ دۆزينەوەو چالاککردنی 

 ەکيی تاک. زير

 ؛زارەکی زيرەكى: 2زانايان هەر يەكەيان چەند جۆرێك زيرەكييان دياريکردوە، کە بريتيين لە

 زيرەكى ؛مۆسيقی زيرەكى ؛جوڵەيی زيرەكى ؛شوێنی زيرەكى ؛بيرکاری زيرەكى ؛لۆژيکی زيرەكى

زيرەكى  ؛زيرەكى كەسناسى ؛زيرەكى زانستى ؛زيرەكى زمانەوانى ؛پەيوەندی کەسی و دەوروبەر

 .زيرەكى خودناسى ؛زيرەكى بينراو ؛ئەزمونكارى

E. L. Thorndike (1920سێ جۆر زیرەکیی ناساندوە )میکانیکی، کۆمەڵایەتی، ئەبستراکت، 3 :

ئاماژە بە  (Sternberg) ) .دەڵێت تاک بەشێک لە زیرەکیی هەیە، بەڵام بڕی زیرەکیییان جیاوازە

سێ جۆر زيرەكى دەكات، كە مەرج نييە تاك هەر سێ جۆر زيرەكى هەبێت، لە جياتى ئەوە پێويستە 

، ئەوا پێويستە بە گوێرەى وناوچەيەك زيرەكييەكە بەهێزبو خاڵى بەهێزو لاواز دياريبكرێت، ئەگەر لە

                                                           
1 Namrata Punia, D. Jayanti Dutta, D. Yukti Sharma  (2015: 967) 
 هەوار عومەر فەقێ ئەمين ) ٢٠١٥:  ( 2
3 Namrata Punia, D. Jayanti Dutta, D. Yukti Sharma  (2015: 967) 

ستە ئەم بوارە چاكبكرێت ، ئەوا پێويوهێزبو ناوچەيەك زيرەكييەكە بێ بەهێزى بنياتبنرێت، ئەگەر لە

 (.4هێزييەكە. ێتەوە بۆ قەرەبوكردنەوەى بێريان ڕێگايەك بدۆز

هاندەرو هاوکارن بۆ دياريکردن و دۆزينەوەی توانستی قوتابی و  مامۆستاقوتابخانەو پڕۆگرام و 

لايەکی تر  زيرەکيييان، ڕێگەيەک دەبێت هەم قوتابی ئارەزوی بۆ خوێندن و فێربون هەبێت، هەم لە

بەرهەم  کارەکانی و تاکێکی بە دەبێت لەودوارۆژدا سەرکەوتو قوتابی گەشە بە زيرەکيی دەدات و لە

 و چالاک و دروستکەری لێدروستدەبێت.

 : چەمکی زیرەکیی سۆزداری١/٢

لايەنى  کردنیزيرەکيی سۆزداری بريتييە لە تواناى دياريكردن و هەڵسەنگاندن و چاودێري

ەسانى ترو گروپ. يەكەمجار زاراوەى زيرەكى سۆزداريى لە ساڵى سۆزداريى و ويژدانى تاك و ك

1990 (Salovey and Mayer)  بەكارهێنراوە، كە پەيكەرى مۆدێلى زيرەكى سۆزدارييان

زیرەکیی سۆزداریی  تيۆری کۆمەڵايەتی و دەرونيدايە، هەرچەندە ڕەگەکەی زۆر کۆنە لەداڕشت، 

بريتييە )لە فۆڕمى زيرەكى کۆمەڵايەتی، كە تواناى  وە،ابە چەند رێگایەکی جیاواز پێناسەکر

نێوانياندا  ، تا جياوازى لە.(5چاودێريكردنى خوديى و هەستى و سۆزى ئەوانى تر لەخۆدەگرێت

كارو بيركردنەوەدا سودى لێوەردەگيرێت، بەكارهێنانى ئەم زانيارييانە  بكات، زانيارى سۆزداريى لە

ە، زيرەکيی سۆزداری توانای لێهاتويی لە بيرکردنەوەو دەربڕين بۆ ڕێپيشاندانى بيركردنەوەو چالاكيي

چارەسەری کێشەدا ڕێکخستن و بەڕێوەبردن و و ڕەفتاری دروست و  کردنو هەستکردن و پەيوەندي

هەيە، زيرەكى سۆزداريى )) گوزارشت لە تواناى مرۆڤ دەكات لە چۆنييەتى مامەڵەكردنى لەگەڵ 

 )، ((6ختەوەرى بۆ خۆى و دەوروبەرى دەستەبەر بكات.عاتيفەيدا، بەشێوەيەك زۆرترين بە

Daniel Goleman  بیرکردنەوەی سۆزداری بەئاگاییە وەک ئەرکێکی نوێ کە دەتوانێت فێرببێت

 Golemanگوێرەی  ناو خەلکێکی دیاریکراودا. بە یان دەتوانێت بونی هەبێت بە خۆڕسکی لە

هەموکەس هەندێک ئاستی زیرەکیی سۆزداری هەیە و هەرکەس دەتوانێت ئاستەکەی بەرزبکاتەوە 

( پێناسەی 1990) Salovey and Mayer( 7بۆ سۆزداری خودی و بارە سۆزدارییەکان.

ترە، بۆ  زیرەکیی سۆزداری دەکات و دەڵێت: توانای چاودێری هەست و سۆزداری خودی و ئەوانی

 Peter. نیاندا و بەکارهێنانی زانیاری بۆ ڕێبەریکردنی چالاکی و بیرکردنەوەنێوا جیاوازیکردن لە

Salovey and John Mayer (2002 دەڵێن: توانايەکە بۆ هەستکردن و ) گەیشتن و

دروستکردنی سۆزداری بۆ یارمەتیدانی بیرکردنەوەو تێگەیشتن لە سۆزداری و واتای سۆزداری 

 Travis Bradberry and Jeanدنی زیرەکیی. بۆ بەرەوپێشبردنی سۆزداری و گەشەکر

Greaves (2009 زیرەکیی سۆزداری بریتییە لە: توانای ناسینەوەو تێگەیشتنی سۆزداریی )

خودی و ئەوانی ترە، کە توانای بەکارهێنانی بەئاگایی بۆ بەڕێوەبردنی پەیوەندی و ڕەفتاری 

                                                           
4 www.glencoe.mheducation.com  
5 Jerome Bruner،  (2014:13)   

  ياسر العيتى، و. كمال شێخ حسن ) 2007:14(6
7 D. Haybat Abdul Samad(2014:208) 



Journal of Language Studies. Vol.7, No.2, 2023, Pages (151-173) 
_______________________________________ _______________________________________ 

156 
 

بۆ گەیشتن و بەکارهێنان و  واتە زیرەکیی سۆزداری توانای ناسینەوەی سۆزە (، بە8خودی.

 :9کاتەد ەناسێپ یزدارۆس یکەریز یتواناکان، یارمەتیدان و پشتگیریکردنی پڕۆسەی زانین

 ؛تردا یسانەو ک ۆیخ ەل کانەستەه ەب ستکردنەه یورد ەب •

 ؛ەوەرکردنیب یئاسانکار ۆب کانەستەه ینانێکارهەب •

 ؛کانییەزدارۆمانا س ەل شتنەیگێت •

 .کانەستەه یبردنەوەڕێب •

چالاکییەکان، بڕیارەکان،  ونمونە: هەمو لایەنێکی مرۆڤدا دەکات، بۆ وهەمو سۆزداری بەشداری لە

لایەن خۆیانەوە، چەمکی زیرەکیی  بیرکردنەوەیان بەکاردەهێنن بۆ بەڕێوەبردنی سۆزەکانیان لە

شوێنی کار، سۆزداری دەبێتە پێوەرێکی زۆر گرنگ بۆ کۆزانیاری تاک، لێهاتویی و بەتوانایی لە 

یاری زیرەکیی سۆزداری ڕۆڵی گرنگی لە توانای کار، هاندان، . کە قوتابخانە، ژیانی کەسی

بڕیاردان، دروستکردنی سەرکردەو بەڕێوەبەری سەرکەوتودا هەیە. بەمجۆرە جێبەجێکردنی ڕێسای 

 بەوەیبگەیەنیت،  قوتابیباڵا دەتوانێت سودی زۆر بە  و خوێندنیزیرەکیی سۆزداری لە پەروەردە

بوارەکانیاندا. هەریەک لە لێهاتویی و هەست و سۆزەکان پەیوەندییان  لێهاتویی زیاتر دروستدەکات لە

کە  ،ئەوە نیشاندەدەن کان کە لەم بارەوە نوسراون،بە ژیانی ڕۆژانەوە هەیە. زۆربەی تویژینەوە

ڕیاری باشتر سۆزداری دروستکەرەو بەشداریدەکات لە بەرزکردنەوەی تواناکان و دروستکردنی ب

 لە هەر دوو ژیانی تایبەتی و کاردا. 

بناغەی لێهاتویی زیرەکیی سۆزداری )بریتییە لە بەئاگایی، هەڵسەنگاندن، تێگەیشتن، نەرمی، 

بەخۆبون، ڕابەریکردن، لێهاتووی زیرەکیی سۆزداری دەتوانێت کاری ئاڵۆز ڕکاریگەری، باوە

کاتی توڕەیی، هاوکاری دەوربەر بکات و  لە چاکبکات و جێبەجێیبکات و تەواویبکات، ئارامبێت

بەمپێیە ئاستی بەرزی زیرەکیی سۆزداری توانای بەڕێوەبردن و  ،(10ۆڵبکات.ڕنیگەرانیان کۆنت

 ڕێکخستنی سۆزداری خودی و دەوروبەرە.

 : تیۆرەکانی پەیوەست بە فێربون و زیرەکیی سۆزداری ١/٣

ديداكتيك مسيۆدۆلۆژى فێربونە، ) بريتييە لە تيۆرو كارەكيكردنى بەرجەستەييانەى فێربون و 

فێركردن پوختەى پەسنكردن و خستنەڕوى تيۆرەكانى فێربونى پێداگۆكى زمانە، ئەم بابەتە 

( ڕوبەرى picaفرەپسپۆڕى، نێوانزانستى، كێڵگەى گەيەنەرى، چارەسەرى كێشە و....تاد ييە، ) 

                                                           
8  Jerome Bruner, (2014:24)   
9https://core.ac.uk  
10 Jerome Bruner،  (2014:13)   

تەی بە ) پڕۆگرام( دياريكردوە، کە لە دانانى پڕۆگرامى خوێندندا پێويستە ڕەچاوى ئەم بابە

 ( 11فرەپسپۆڕى و نێوانزانستى و فرە تيۆرى بابەتەكە بكەين.

بۆ بەرجەستەكردنى و دۆزينەوەی تواناو لێهاتوييە  پڕۆسەی پەروەردەدا قوتابى چەقە لە

بۆ ئاسانكاريى و وروژاندن و دركپێكردنی خودييەکانی، مامۆستاش هۆکارێک و ڕێنيشاندەرێکە 

ئەم تيۆرانە ئاڕاستەو ڕێگای فێربونی قوتابی دەستنيشاندەکات،  تواناکانی قوتابی، هەريەک لە

پڕۆسەکەش وايکردوە زۆربەی لايەنە پسپۆڕی و زانستەکان کاردەکەن و هەوڵ بۆ بەرەوپێشبردنی 

کە پەيوەستن بە بابەتە و، دەخەينەڕو مۆدیلانەرو دا ئەو تيۆەئەم توێژينەوەي پڕۆسەی فێربون بدەن، لە

هۆکارن بۆ ئەوەی لە داڕشتنی پڕۆگرامی خوێندندا ڕەچاوبکرێن وبایەخی  سەرەکييەکەمانەوە،

 ، کە بريتيين لە: تەواوی پێ بدرێت

 (Theory of Discovery Learning) ى فێربون بە دۆزینەوەتیۆر: ١-١/٣

بنەمای فراوانی تیۆری بنیادگەرییە، کە بایەخ بە تاک دەدات، سەر  تیۆری فێربون بە دۆزینەوە لە

وەک ڕابەرێکی لێکۆڵینەوەی پەروەردەیی، کە هۆکارێکە بۆ پێناسەکردن و ئامادەکردنی ئەوەی بە 

 کام ڕێگا تاک فێردەبێت.

 Jerome S. Bruner ١٩٦٠ساڵی  بۆ یەکەمجار تیۆری فێربون بە دۆزینەوەی پێشکەشکرد لە 

بە بۆچونى ئەم مۆدێلە، وا باشترە بۆ قوتابى كە )  The Process of Educationبەناوی 

هۆی لێهاتويی و ئەو کۆزانياری و  (، قوتابی بە12ڕاستييەكان بدۆزێتەوەو پەيوەستيانبكات بەيەكەوە.

زانياری  ە، هەوڵ بۆ دۆزينەوەی زانياری نوێ و ڕاستی و پێکەوەبەستنيان بەوڕاهێنانەی کە فێربو

هۆی بەدواداگەڕان، سەرنجدان، پرسيارکردن، تاقيکردنەوە،  دات، لێرەشەوە بەکۆنەوە دە

سەر خودو دەوروبەر چڕتردەبێت، لەگەڵ زانياری  دوای کۆزانيارييەکان لە بيرکردنەوەو گەڕان بە

ئەنجامدا توانايەکی باشی لە بارودۆخ و چارەسەركردنى كێشەكاندا  نوێ و جيهانيدا کارلێکدەکات، لە

 دەبێت. 

Jerome Bruner 13دوو ئامانجی بۆ تیۆری فێربون بە دۆزینەوە دیاریکردوە: 

سەر بنەمای فراوانی  دەبێت کار بە تیۆری فێربون بە دۆزینەوە بکەین، وەک پاڵاوتەیەک کە لە -١

 تیۆری بنیادگەرییە، کە بایەخ بە تاک دەدات.

 ،ڕابەرێکی لێکۆڵینەوەی پەروەردەییدەبێت کار بە تیۆری فێربون بە دۆزینەوە بکەین، وەک  -٢

 کە هۆکارێکە بۆ پێناسەکردن و ئامادەکردنی ئەوەی کە بە کام ڕێگا تاک فێردەبێت.

                                                           
  هەوار عومەر فەقێ ئەمین )٢٠١٥:  (11
ئەم چەقبونە بەپێی فەلسەفەی پەروەردەيی   
  هەوار عومەر فەقێ ئەمین )٢٠١٥: ٢٥ (12
13 http://general.utpb.edu 

http://general.utpb.edu/
http://general.utpb.edu/

(، 14پڕۆسەی فێربونی خودیدا. درێژایی فێربون، قوتابی کلیلی دۆزینەوەی بنەما گرنگەکانە لە )بە

بەدەستهێنانی بنەمای گشتی و  ئەم مۆدێلە هانی قوتابی دەدات بۆ پرسیارکردن و داڕشتنی وەڵام و

 فراوانکردن و پێشخستنی ئەو ئەزمونەی وەریگرتوە. 

فێربون بە دۆزینەوە جۆرێکە لە ستراتیژی پێکهاتەی فێربون، کە )ڕێگەدەدات قوتابی بە سەرنجدان 
ڕێگەی  وەڵامەکان بدۆزێتەوە، کە ئەمە بناغەیەکە بۆ قوتابی لەگەڵ دەوروبەردا کارلێکبکات لە

ن و چارەسەری بابەت، جەنگان و تێڕامان لە پرسیارو گفتوگۆکان یان ئەنجامدانی سەرنجدا
سەرنجدان و دۆزینەوەی وەڵام و کارامەیی و  ( ئەم بناغەیەش قوتابی بە15تاقیکردنەوەکان.

لێرەشەوە قوتابی توانای بۆ دەگەڕێتەوەو ، چارەسەری بابەتەکان کارلێک لەگەڵ دەوروبەردا دەکات
 خود زیاددەبێت. ت و متمانەی بەزیاتر هەوڵدەدا

یەکێک لە گرنگییەکانی ئەم تیۆرە ئەوەیە، کە قوتابی ڕادەهێنرێت، پرسیاربکات وەک ڕێگایەک بۆ 

زۆرکات قوتابی پرسياری ئاڕاستەکراو لە مامۆستاو بابەتی خوێندن دۆزینەوەی زانیارییەکان، 

مەش لە ئەنجامی بيرکردنەوەو ئە ،ڕێگای ياريکردن، گروپ،  پرسيارکردن، ... تاد دەکات بە

 نێوان پرسيارو ناوەڕۆکە دوبارەکانی ناو پڕۆگرامدا هەيە.  سەرنجدان لەو ناکۆکی و دژيەکييەی لە

 : 16لە پڕۆسەی پەروەردەدا بریتییە پڕۆسەی فێربون بە دۆزینەوە گرنگی و بایەخپێدانی لە

  ؛زیادکردنی زیرەکیی و ژیری شاراوە -١
 ؛دەرەکییەوە بۆ ناوەکیگۆڕینی بەهاکان لە  -٢
  ؛باشترکردنی یادگەی درێژخایان -٣
 هاندان بۆ فێربون و دۆزینەوەو دەرئەنجام.  -٤

مامۆستا ڕۆڵی گرنگ دەبينێت لە هاوکاريکردن و يارمەتيدانی قوتابی بۆ دۆزينەوەی زانيارييەکان، 

ستييان لەگەڵ تيۆری بنەمايانەی کە پەيوە ئەوفێربونێک دۆزينەوەيەک لەخۆدەگرێت،  وچونکە هەمو

 : 17ن لەيفێربون بە دۆزينەوەدا هەيەو ڕێگايەکن بۆ ڕاهێنانی قوتابی بريتي

دەبێت ڕاهێنان گرنگی بە ئەزمون و دەوروبەر بدات، کە قوتابی ئارەزوو توانای بۆ فێربون  -١
 ؛دروستببێت ) ئامادەباش بێت(

ئاسانی تێبگات. ) ڕێکخراو  بتوانێت بەدەبێت ڕۆنان و پێکهاتەی ڕاهێنان وابێت، کە قوتابی  -٢
 ؛بێت(

کاتدا پڕبێت لە کەلێن و  هەمان دەبێت ڕاهێنان دیزاینەکەی وابێت، کە لێکدانەوەی ئاسان و لە -٣
 دوای زانیاریی بگەڕێت(. بۆشایی ) بە

 Emotional Quotientوەرگرتنی سۆزداری تیۆری : ٢-١/٣

Theory of: 

                                                           
14 Jerome Bruner, 2014 
15 http://www.medies.net 
16 Tota Martaida, Nurdin Bukit, Eva Marlina Ginting (2017:2) 
17 http://general.utpb.edu 

http://www.medies.net/
http://www.medies.net/
http://general.utpb.edu/
http://general.utpb.edu/

گەشەیکرد، هەریەک لە لێهاتویی هەستی و  Adele B. Herلایەن  نەی کە لەتیۆرایەکێکە لەو 

سۆزداری پەیوەندی ڕۆژانەیان بە ژیانی تاکەکانەوە هەیە، بە بەهاداری زانیاری سۆزداری 

دەربارەی پەیوەندی ڕەوشتی لایەنەکانی دەوروبەری ژیانی مرۆڤ زیاددەکات، کە ئەم پێکهاتانە 

 :18دەگرێتەوە

 : Self-Awareness and Self-Controlکۆنتڕۆڵی خودی و بەئاگایی خودی  -
بريتييە لە توانای بەکارهێنان و بەڕێوەبردنی سۆزداری، بەڕێوەبردنی سۆزداری ڕونادات بەبێ 

ڕێگای سەرنجدان  -١زانينی کاريگەری ئەم سۆزدارييە، تەکنيکی بەئاگايی خودی ئەمانە دەگرێتەوە: 

ڕێگای هەڵسەنگاندن لە وەڵامدانەوە يان کارلێککردن  -٢؛ وەڵامدانەوەی خەڵک و ڕوداوی ژيانلە 

بايەخدان  -٥سەرنجدان لە ئامانجەکان؛  -٤هاوبەشيکردن لەگەڵ هەستەکان؛  -٣لەگەڵ هەستەکان؛ 

پاراستنی  -٧ ؛خۆراکی هەڵگەڕاوەی مێشک( فيدباک)بەدواداگەڕانی  -٦بە کارو کاردانەوە؛ 

 هەستەکان.

لە توانای گوێگرتن و بڕياردان و تێگەيشتن لە : بريتييە  Empathyهاوسۆزی  -
بيرکردنەوە، هەست، پێويستی ئەوانی تر. هەروەها توانای بەدەستهێنانی خەڵک لە هەستی 

 ؛گرنگ، بنياتنانی متمانە، پەيوەندی قول
: بريتييە لە لێهاتويی و شارەزايی لە توانای Personal Influenceکاريگەری کەسی   -

 سەر بنەمای واتا، بەها، ڕاستی.  ژيان بۆ ژيانکردن لە
 

 Goleman(Goleman’s EI  توانای زیرەکیی سۆزداری تیۆری :٣-١/٣

performance Theory : 

ەکە بناغەی درککردنە، جەختدەکات لەوەی کە چۆن سۆزداری کار لە بيرکردنەوە، ڕەفتاری تيۆر

 ، کەنازارەکی درکپێکردن سەر بنەمای لێهاتويی وەک ڕاهێنراو، دروستکردنی بڕياردا دەکات، لە

 يارمەتی کەسێتی و کاريگەری سۆزداری دەدات.

بەشێوەيەكى بەرفراوان زیرەکیی سۆزداری هێشویەکە لە لێهاتویی و توانست،  Golemanپێی  بە

ئەم بەشانە دەخاتە  جەخت لە توانست و لێهاتويى، كە ئەدگارو سەركردە بەگەڕدەخات، دەكاتەوە،

 -٤توانای ڕاهاتن؛  -٣کۆنتڕۆڵی خودی سۆزدار؛  -٢سۆزداری؛  بەئاگایی خودی -١: 19ڕوو

 -٨ڕاهێنەری و ئامۆژگاری؛  -٧کاریگەری؛  -٦بۆچونی ئەرێنی؛  -٥ڕێکخستنی ئەنجام؛ 

 -١٢بەئاگایی ڕێکخراوەیی؛  -١١کاری بە کۆمەڵ؛  -١٠بەڕێوەبردنی کێشە؛  -٩هاوسۆزی؛ 

 ڕابەری بیرۆکە.

Goleman هۆی ویستی فێربون و هەلی  ێهاتویی زیرەکیی سۆزداری بەباوەڕی وایە )وەرگرتنی ل

پراکتیکییەوە دەبێت، ڕاهێنانی پڕۆگرام پێویستە، هەندێک مامۆستا ڕاهێنانی پڕۆگرام و پەروەردە 

                                                           
18 Namrata Punia, D. Jayanti Dutta, D. Yukti Sharma (2015: 971-972) 
19 https://positivepsychology.com/emotional-intelligence-theories/ 

 (، لێرەشەوە گرنگی20نێوان فێربون و مێشکدا هەیە. لە خودی بیرۆکە دروستدەکەن، کە پەیوەندی لە

بواری فێربوندا، چونکە فێربون و وەرگرتنی  ی دەردەکەوێت لەبایەخدان بە زیرەکیی سۆزدار و

زانیاری و شیکردنەوەی ڕاهێنان بە بەکارهێنانی سۆزداری، هۆکاری سەرەکی سودوەرگرتنە لە 

 گەیاندنی بیرۆکەکان و خەزنکردنی زانیاری و گەیاندن و بەبیرهاتنەوەو بەدەستهێنانەوە.

 Daniel Golemanلایەن  اتەی جیاواز پێکدێت، لەبیرۆکەی زیرەکیی سۆزداری، لە پێنج پێکه

 :21پێشکەشکرا، هاوبەشییەکی لەگەڵ پێکهاتەی مۆدێلی پێشتردا هەیە، بریتییە لە

بەئاگایی خودی و کۆنتڕۆڵکردنی مەبەست لە :  self-awarenessخودی  - بەئاگايى -
ئاماژە بە توانای ناسین و تێگەیشتنی سۆزداری دەکات، کە  تێگەيشتنى خودييە،خودیی و 

؟ و چۆن چۆن هەستدەكەيت و دەتوانيت بە وردى حاڵەتى سۆزداريى خودى هەڵبسەنگێنيت
تاک هەست بە چالاکی، میزاج، سۆز، کاریگەری دەکات؟ بەئاگایی خودی ناسینەوە 

ناسینەوەی تاکەکان، کە دەگرێتەوە چۆن هەستدەکەیت و چی دەکەیت لە کاتی پەیوەندی و 
پەیوەندی لەگەڵ کردنەوەی ئەزمونی جیاوازو بیرۆکەی نوێ و فێربونی فۆڕمی 

)  بەئاگايى خوديى سۆزداريى -كە پێکدێت لە: اکارلێککردنی کۆمەڵایەتیدا هەیە. 
خوێندنەوەى سۆزداريى خودى و ناسينەوەى كاريگەرييان، خەون و بەهاى كەسى، هاندانى 

ڵسەنگاندنى ڕاستى خودى ) زانينى هێزو سنورى خودى، تێگەيشتن و هە -خوديى(يە؛ ب
متمانەبەخۆبون ) هەستى و ژيرى و بەهاى  -زانينى خوديى و بەكارهێنانى كەسى(؛ پ

خودى و بەتوانايى، تواناى كەسى و كاريگەرى لەگەڵ ئەوانى تر، دڵنيايى خودى و 
وە. تێگەيشتنى بەهێزى و بێ هێزى دەستەبەركردنى، توانا بۆ دامەزراندنى خوديى( دەگرێتە

وكيان، يان لە ڕێگەى بيركردنەوە دەربارەى وخوديى و بونى ئامادەيى بۆ پشكنينى هەرد
 خۆيان يان باسكردنيان لەگەڵ ئەوانى تردا.

: ئەم لایەنەی زیرەکیی سۆزداری دەربڕینی self-regulationخودی  -ڕێککاری  -
ی دەبێت نەرمبێت، مامەڵە لەگەڵ گۆڕینی گونجاوی سۆز لەخۆدەگرێت. زیرەکیی سۆزدار

جیاوازی بەڕێوەبردندا بکات، هەروەها ئاماژە بە بارودۆخی گرژو بەئاگایی و وەرگرتنی 
  سەر ئەوانی تر هەیە. چالاکی و خاوەندارێتیان، لەوەی چۆن چالاکییەکان کاریگەرییان لە

سۆزداری ئاماژە بە ئەم پێکهاتەيەی زيرەکيی : social skillsلێهاتویی کۆمەڵایەتی  -
سەر بنەمای ڕۆژانە دەکات، جێبەجێکردن و  کارلێککردنی باش لەگەڵ خەڵکانی تر لە

تێگەيشتنی سۆزی خودی و پەيوەنديکردن لەگەڵ ئەوانی تر لەخۆدەگرێت، جياوازيی 
لێهاتويی کۆمەڵ لە چالاکی گوێگرتن، لێهاتويی پەيوەنديکردنی زارەکی، لێهاتويی 

ناسينەوەى بەهاى جياوازو  گەشەپێدانی پەیوەندی، نازارەکی، ڕابەريکردن،پەيوەنديکردنی 
 .دەگرێتەوە چونيەكى خەڵك، هەمەجۆرى كلتورى

: ئاماژە بە بەتوانایی ئەوەی )چۆن لە هەستی خەڵکی دیکە Empathyهاوسۆزی  -
هاوسۆزی تێگەیشتنی هێزی تايبەتى كەى بڕيارى دروستدەدرێت؟  بە دەگەیت؟( دەکات،

و وناسینی هەم نیی و بەتوانایی لە هەستی هێزی جوڵەزانی خەڵکە، کە بەشێکە لەجوڵەزا
 پەیوەندییە کۆمەڵایەتییەکان، کە چۆن کار لە هەستەکان و ڕەفتارو هەڵسوکەوتدا دەکەن، بە
زۆری تایبەتە بە پەیوەندی شوێنی کارەوە. ئەم پێکهاتەیەی زیرەکیی سۆزداری بنەمای 

                                                           
20  Namrata Punia, D. Jayanti Dutta, D. Yukti Sharma (2015: 970) 
21  https://positivepsychology.com/emotional-intelligence-theories/)  :٢- هەوار عومەر فەقێ ئەمین )٢٠١٥  

گونجاوی لەگەڵ خەڵکی دیکەدا مامەڵەبکات و  بە تاک دەدات بە ناسینەوەی سۆزە، کە توانا
تێڕوانينيان بگات، بە وەرگرتن و ناسينەوەو پەسەندكردنى ڕەفتارو سۆزى وەڵامبداتەوەو لە 

 ئەوانى ترو چونە ناو جيهانى كەسى.
کاتێک وەک پێکهاتەیەکی هاندانى خودى خۆيى و بەرانبەرەكانى، : Motivationهاندان  -

سۆزداری ئەژماردەکرێت، کە ئاماژە بە هاندانی ناوەکی دەکات. هاندانی ناوەکی  زیرەکیی
 واتە ئەوەی کە تاکێک پاڵنەر بێت بۆ بینینی پێویستی کەسی و ئامانجەکانی، هاندان لە بە

لایەن پاداشتی دەرەکی وەک خەڵات، پارە، ناوبانگ، پاداشتی ناوەکی وەکو ڕیزلێنان، 
 ەندی( لە نقومبونی چالاکی.لێهاتویی لە حاڵەتی )ڕیزب

 

 Bar-On  ( Bar-On’s EI  توانستی زیرەکیی سۆزداری تیۆری: ٤-١/٣

competencies Theory: ) 

 Bar-On  دەڵێت زیرەکیی سۆزداری بریتییە لە سۆزداری و توانستی کۆمەڵایەتی، کە سیستەمێکە

ە تیۆرسەر تواناو ڕەفتار هەیە. ئەم  بۆ پێکەوەبەستنی ڕەفتار، ئەو ڕایوایە کە توانست کاریگەری لە

 :22لە پێنچ پێوەر پێکدێت

-٤نێوتاکەکەسی؛  -٣دەربڕینی خودی؛  -٢؛ self-perception درکپێکردنی خودی  -١

 بەڕێوەبردنی سترێس.   -٥دروستکردنی بڕیار؛ 

 ئەم توانستانە وەک پێکهاتەی زیرەکیی سۆزداری وایە، کە مرۆڤ بۆ ڕەفتارو Bar-Onبە گوێرەی 

 : 23پەیوەندیکردن ڕادەکێشێت، کە پانزدە بەشی بۆ زیرەکیی سۆزداری پێشنیازکرد، کە بریتیین لە

 -٥دەربڕینی خودی؛  -٤بەئاگایی سۆزداری خودی؛  -٣هێنانەدی خودی؛  -٢ڕێزگرتنی خود؛  -١

بەرپرسیاری  -٩هاوسۆزی؛  -٨پەیوەندی نێوتاکەکەسی  -٧سەربەخۆیی؛  -٦ڕای خۆسەپاندن 

 -١٣کۆنتڕۆڵی هاندەر؛  -١٢تاقیکردنەوەی ڕاستی؛  -١١چارەسەری کێشە؛  -١٠تی؛ کۆمەڵایە

 گەشبینی. -١٥سترێسی لێبوردەیی؛  -١٤نەرمی؛ 

 Mayer, Salovey, and سۆزداری ی توانایی زیرەکیی تیۆر :٥-١/٣

Caruso / Mayer, Salovey, and Caruso’s EI ability Theory  :  

 Mayer andلایەن  بنەڕەتی زیرەکیی سۆزداری دەرکەوت لەی تیۆریەکەم نمونەی 

Salovey(1993 ،)(، کە ڕایانوایە )زیرەکیی سۆزداری وەک زنجیرەیەک لێهاتویی کە زانین )بیر

ە وایدەبینێت، کە )زانیاری لە تێگەیشتنی درکپێکردنی تیۆرئەم  (،24سۆز )هەست( کۆیدەکاتەوە.

سۆزداری و بەڕێوەبردنی سۆزداری پەیدادەبێت، کە بەکاردێت بۆ ئاسان بیرکردنەوەو ڕابەرییکردن 

                                                           
22 https://positivepsychology.com/emotional-intelligence-theories/ 
23 https://positivepsychology.com/emotional-intelligence-theories/ 
24 D. Haybat Abdul Samad(2014:209) 

ی زیرەکیی سۆزداریدا دوپاتدەکاتەوە، کە بە تیۆر (، بناغەی چوار لق لە25لە دروستکردنی بڕیار.

 Mayer, Salovey, andی سۆزداریی دادەنێن. کە تایبەتمەندی سەرەکی ڕێبازی زیرەکی

Caruso  ی زيرەکيی سۆزداريدا، پێيانوايە تواناو لێهاتوی تيۆرگەشەيان بە توانای ئەم چوار لقەی

  :26زيرەکيی سۆزداری دەتوانی بۆ ئەم چوار بوارە دابەشيبکەيت

توانای بەشی درککردنی سۆزداری  :emotion vingPerceiدرکپێکردنی سۆزداری  .1
ئاماژە بە دیاریکردنی وردی سۆزدای درککردنی خودی و دەوروبەری هەيە، ناسینەوەو 

لێکدانەوەی هێمای سۆزداری توانای دەستنیشانکردن و نێو بایەخپێدان، دۆزینەوە،  لە
وێنە، دەنگ، باری دەربڕین، چيرۆکی وێنەيی، مۆسيقا، دەکات، وەک ڕوخسار، 

. ئەمەش توانای دیاریکردنی دەگرێتەخۆ ئامانجدەربڕينی نازارەکی، پەرچدانەوەو 
ڕوی فیزیکی و باری دەرونی و بەئاگایی، کە هەستیاری سۆزداری  سۆزداری خودییە لە

  ئەوانی تر دەگرێتەوە؛
 facilitating thought usingبەکارهێنانی ئاسانی بیرکردنەوەی سۆزداری  .2

emotions :کە يارمەتی  ەکارهێنانی هەستی سۆزدارييە،توانای بەرهەمهێنان و ب
هەروەک پێويستی هەستی پەيوەنديکردن يان بەکارهێنانی لەگەڵ بيرکردنەوە دەدات، 

ڕێگەی شیکردنەوە، بایەخپێدان، یان  ئەمەش لە ئەوانی تر لە پڕۆسێسی درککردن.
ن، ڕەنگدانەوەی زانیاری سۆزداری، کە یارمەتی چالاکی درککردن دەکات، وەک لێدوا

تاک توانای  چارەسەری کێشە، دروستکردنی بڕیار، سەرنجدان لە تێڕوانینی ئەوانی تر.
بەهێزی لەگەڵ بەکارهێنانی سۆزداریدا هەیە، لەوانە دەبێت بەتوانا بێت لە دیاریکردن و 

 چالاکی درککردنی، کە زیاتر بۆتە هۆی تەوژمی باری دەرونییان؛  
ئەم بەشە نوێنەرايەتی توانای :  emotionsunderstandingتێگەیشتنی سۆزداری  .3

 توانای تێگەیشتنی ئاڵۆزی سۆزداری و باری سۆزداری بەتێگەيشتنی سۆزداری دەکات، 
کە ؟ چۆن هەستەکان تێکەڵدەکەيت؟ دوای سات تایبەت چۆن ئەم سۆزانە دەگۆڕێت سات لە

و بەردەوامبون بەرەوپێشچون بەتوانايی دەگرێتەوە لە شيکردنەوەی سۆزداری و بەئاگايی و 
کە نيشانە و  نرخاندنی دەرئەنجامی سۆزداریبۆ گواستنەوەی پەيوەندييەکان و 

توانای تێگەیشتنی پەیوەندی نێوان جیاوازی جياوازيکردنی هەستەکان لەخۆدەگرێت، 
پێی کات و بارودۆخەکان دەگۆڕێت، ئەمەش  سۆزداری و گۆڕینی سۆزدارییە، کە چۆن بە

زمانی سۆزداری و سودوەرگرتن لە دیاریکردنی جیاوازی  بەشداری لە کۆزانیاری بە
سۆزداری و وەسفکردنی جیاوازی هەستە تێکەڵەکان، کە بەهێزی تاک لە ئەم ناوچانە لە 
تێگەیشتنی ئاڵۆزو گواستنەوەی پەیوەندی نێوان سۆزداری و ناسینی سۆزداری هەیە، 

ئایندەدا پێشبینی  ەدەدات لەئەمەش نیشانەی فێربونە لە ئەزمونەکانی پێشتر. بەمجۆرە ڕێگ
نمونە تێگەیشتن لە هاوپیشەکەت نائومێدی دەستدەکەوێت،  دەربڕینی ئەوانی تر بکات، بۆ

بە گۆڕانێکی ورد لە تۆنی ئاخاوتن و دەربڕینی، دەتوانیت پەیوەندی تاک و کەسایەتییان و 
 توانای پیشەییان چاکبکەیت؛   

                                                           
25 https://positivepsychology.com/emotional-intelligence-theories/ 
26 1-https://www.researchgate.net, 2- https://positivepsychology.com/emotional-intelligence-

theories, 3- Namrata Punia, D. Jayanti Dutta, D. Yukti Sharma (2015: 973), 4- D. Haybat Abdul 

Samad(2014:209) 

ئاماژە بە  ئەم بەشەی سۆزداری: managing emotionsبەڕێوەبردنی سۆزداری  .4
ڕێکخستن و سەرکەوتنی سۆزداری خودی و ئەوانی تر کۆنتڕۆلی سۆزداری و توانای 

توانای کردنەوەی سۆزەکان و ڕێکخستنی خودی و تێگەيشتن و گەشەکردنی دەکات، لە 
 بەڕێوەيدەباتئامانج، کە کۆزانياری خودی و بەئاگايی  بەرەوپێشبردنی و  کەسێتی

وەک ئەو توانایانەی کە پێویستن لە توانای پاراستن، گۆڕین، سەنتەری  دەگرێتەخۆ،
وەڵامدانەوەی سۆزداری )بە ئەرێنی یان نەرێنی(، کە ئەمە دەتوانێت ڕەنگبداتەوە بۆ 

نمونە: جڵەوگرتنی شادی  درێژەپێدانی باری دەرونی ئەرێنی لە بەڕەنگاری بارودۆخ، بۆ
  ی بدەیت.لە کاتێ کە دەبێت بڕیاری گرنگ و دروست

ئەم بەشانە داوادەکات، کە درکپێکردنی سۆزداری  هەریەک لەئەم چوار بەشە ڕێکخستنی پلەبەندە، 

گشتی دروستببێت.  ناو کەسایەتی تاک بە ڕێگای توانای گونجاو لە بۆ ڕێکخستنی بەڕێوەبردن لە

درککردن دەکات، توانای )تێگەیشتن و بەڕێوەبردن(، بەشداری ئاستی بەرزی )ستراتیژی( پڕۆسەی 

دوەم توانای )درککردن و ئاسانکردن(، بەشداری خێرای پڕۆسەی کارەکی و سەر یەکەم  بنیاتنانی لە

ڕادەیەک نوێنەرایەتی بەشە جیاکانی پڕۆسەی زانیاری دەکەن،  کە تالە زانیاری سۆزداری دەکات، 

وەبردنی سۆزداری ناو سیستەمی سۆزداریدا، بەشی بەڕێ کە بە بیرکردنەوەوە دەبەستێتەوە لە

پێکەوەیدەبستێتەوەو یەکیدەخات بۆ پلان و ئامانجی خۆی، هەمو بەشەکانی پێکهاتەی لێهاتویی بە 

  هۆی بنەڕەتی زیاتری کۆزانیارییەکان بۆ زیاتر لێهاتویی ئاڵۆز. پەرەسەندن دەچێتە پێش بە

ڕۆڵی سەرەکی دەگێڕن، پڕۆسەی پەروەردەدا، پڕۆگرام و شێوازی وانەوتنەوە  ئەم ميکانيزمانەش لە

دروستی بۆ گەيشتن بەو ئامانجەی، کە بۆ  بۆ بەرجەستەکردنی و گەياندنی بە خوێندکاران بە

 سيستەمی پەروەردە دانراوە.

 : دەمارزانی پەیوەست بە زیرەکیی سۆزداری١/٤

 پڕۆسەى فێربون و فێركردن پەيوەندى تەواوى بە پێى ئەو توێژينەوانەى لەم بارەيەوە كراون، بە

لە چ بەشێكى مێشكدايەو  زیرەکیی سۆزداری، لێرەدا جەختدەخرێتەسەر ئەوەى، كە ئايا مێشكەوە هەيە

؟ چۆن چالاكبكرێن و زیرەکیی سۆزداریپڕۆسەى وەگرتنی  چ ناوچەيەكى مێشك بەرپرسە لە

سودى لێوەربگيرێت، بۆ وەڵامى ئەم  دازیرەکیی سۆزداریڕونكردنەوەى  بەگەڕبخرێن؟ بۆئەوەى لە

 پرسيارانەش پشت بە زانستى دەمارى دەبەستين.

كە زانياری دەربارەى ئەركەكانى مێشك دەستدەكەوێت و ڕێنيشاندەر  ،لەوەدايە دەمارزانیگرنگى 

دەبێت، بۆ بناغەدانانى پڕۆگرام بتوانێت توانست و تواناكانى قوتابی پەرەپێبدات، ڕێگايەکە بۆ زانينى 

 .ان بە بەهرەكانى قوتابىچۆنيەتى وانەوتنەوەو زانينی  گەشەد

تێگەیشتنی زانستی ڕێگای  لەگەڵ پێشکەوتنی دەمارزانی و تەکنیکی وێنەی مێشکی، زاناکان لە 

کە ، مێشکدا بەتوانابون لە جیاکردنەوەی سەنتەری سۆزداری لەکارکردنی مێشکی مرۆڤەوە، 

. زۆربەی زاناکان ژیریبیرکردنەوەو  هەڵدەستێت بە پێدانی هەست و سۆزداری و بەرپرسە لە

باوەڕیان وایە، کە سۆزداری بەشێوەیەکی باش و دروست بەشداری لە پێکهێنان و دروستکردنی 

بڕیارو هەڵبژاردنی دروستدا دەکات، کە ئەمەش بەڵگەی زیادبونی زیرەکیی سۆزدارییە، کە 

 داهاتودا هەیە.  سەر توانای فێربون و سەرکەوتنی لە کاریگەری زۆر باشی لە

 Theسیستەمی لیمبی/  -١: 27زیرەکیی سۆزدارییەوە هەیە لە مێشک پەیوەندییان بە بەش ودو

limbic system  نیوکۆرتێکس -٢هۆی هاندان، ڕاهێنانی فراوان، فیدباک.  فێربون بە The 

neocortex  یارمەتی تێگەیشتن لە چەمک و لۆژیک دەدات، بەشێکە لە مێشک کە زیاتر ئامانج

  لێی ڕاهێنانی پڕۆگرامە.

 

 28کی زيرەکيی سۆزداریشوێنەی مێ

هۆی تۆڕی چاوەوە دەڕوات بۆ پلی  ) هەر وەک لە وێنەکە دەردەکەوێت یەکەم نیشانەی بینایی بە

مێشکدا، ئەو شوێنەی کە دەیگوازێتەوە بۆ زمانی ناو مێشک، پاشان زۆربەی پەیامەکان  بینینی چاو لە

هەڵدەسەنگێنێت و دەینرخێنێت بۆ واتاو وەڵامی  ئەو شوێنەی کە شیدەکاتەوەوبۆ بەرگی بینایی دەچن، 

و  amygdalaئەگەر وەڵامدانەوەکە سۆزداری بێت نیشانەکە دەچێت بۆ ئالوەکان/  گونجاو

چالاکیدەکات کە ناوەندی/سەنتەری سۆزدارییە، کە بەشێکی بچوک لە نیشانە سەرەتاییەکە ڕاستەوخۆ 

خێرای وەڵامبدرێتەوە،  خێرا ڕێگەدەدات بە بۆ ئاڵوەکان ناردنیلە پلی بینینی مێشکەوە دەچێت 

 پێش توێکڵی ناوەند، کە بە بەمجۆرە ئاڵوەکان دەتوانن دەست بە وەڵامدانەوەی سۆزداری بکەن لە

 (29تەواوی تێدەگات کە چی ڕودەدات. 

                                                           
27 Namrata Punia, D. Jayanti Dutta, D. Yukti Sharma (2015: 971) 
28 http://www.simplifyinginterfaces.com/2012/ 
29 http://www.simplifyinginterfaces.com/2012/2-Jerome Bruner (2014:19-20) 

ئەوەی ناوەڕۆکی لاپەرەيەک شيبکاتەوە بەبێ  کاتێک بەکارهێنەرێک ئەرکێک جێبەجێدەکات بۆ

مێشکی  -١:   30چاو بەکاريبهينێت، مێشکی بەکاربەر لە سێ چين پێکهاتوە ڵێت بەمێشک ب ئەوەی بە

مێشکی  -٣؛ the emotional brainمێشکی سۆزدار  -٢؛   the reptilian brainخشۆک

 .   the logical brainژيربێژی 

 زانيارييەکان لەمێشکی سۆزداری فلتەرێکە دەستبەجێ دەستدەکات بە بەدواداگەڕان و هەڵبژاردنی 

ناو پوختەی داتاکاندا، کە بەشێوەيەکی شاراوەو سەرنجراکێش شيدەکاتەوە، ڕۆڵێکی سەرەکی تری 

پێناو خەزنکردنی زانياری،  گرنگييەوە بەشداری لە خەزنکردنی يادگەدا دەکات، لە ئەويش بە ،هەيە

ی زانياری و ناو يادگەی درێژخايان و بەدەستهێنانەوە دوپاتکردنەوەو پشتگيريکردن بۆ

 دروستکردنی ئەزمون.   

هەمان خێرایی هەست بە ناوەڕۆک  مێشکی ژیربێژی و مێشکی سۆزداری بەشێوەی پراکتیکی بە

دەکەن، کە دەتوانێت هاوکار یان جیاوازبێت لە کۆنتڕۆڵکردنی بیری سۆزداری و ئەو ڕەفتارەی کە 

سۆزداری بە نیشانەیەک دەینێرێت، شوێنێک دەبزوێنێت، مێشکی  هەیەتی. کاتێک بەکاربەر لە

مێشکی ژیربێژی ئەو پێکهاتەیە لەخۆیدەگرێت کە دەیەوێت شیبکاتەوە، لەگەڵ ئەوەشدا مێشکی 

ژیربێژی بڕیاردەدات ناوەڕۆکەکە وەڵامبداتەوە یان وەڵامنەداتەوە، کە پێشبینی دەکات، بەشێوەیەکی 

مێشکدا هەیە، لە زۆربەی زۆری  و جۆرەیونێوان ئەو د ئۆتۆماتیکی هەندێک جۆر پێشبڕکێ لە

ئەوەی تیشک  کە ئایا ڕێگری بکات لە ئەرکی مێشکی سۆزداری بۆ ،حاڵەتەکان مێشک درکدەکات

نێوان  هەمو شێوەو فۆرمەکان پێشبرکێیە لە ؟بخاتەسەر ئەرکی درککردن و لێکردنەوەی سۆزداری

اربەر، بەڵام کاتێک مێشکی درککردن و مێشکی سۆزداری، کە ئەمەش ئەزمونێکی خراپە بۆ بەک

کە بەکاربەر هەستی  ،مێشکە دەبنە تەواوکەری یەکتر مێشکی سۆزداری واتایەکی پێدەدات وئەم دو

پێدەکات و مێشکی درککردن دروستیدەکات، زوربەی شێوە زیرەکیییە گونجاوەکان بەکاربەر 

ری، چونکە ) هۆشی سۆزداری خێراترە لە هۆشی هۆشدا. 31هاوئاهەنگ دەبێت لە ئەزمونی ناوەکی

نمونە ترس، تورەیی،  جەستەی مرۆڤ سەرەتا کارلێک لەگەڵ مێشکدا دەکات دواتر بیردەکاتەوە. بۆ

 ( 32خەفەت کاردانەوەی نەرێنی دروستدەکات، هۆشی هۆشداری وەک ڕۆبۆت کاردەکات.

 بەشی دوەم

لەم بەشەدا هۆکارو دەستنیشانکردنی بابەتی زیرەکی سۆزداری چییەو چ سودێکی لە ناو پڕۆسەی 

فێربون و دانانی پڕۆگرامی خوێندندا هەیە، مێشک و بیر چۆن کاردەکەنەسەر فێربون؟ پاشان لە 

                                                           
30 http://www.simplifyinginterfaces.com/2012/ 
کە پەيوەندی بەو ڕەفتارانە هەيە  , بە مێشکی سەرەتايی ناودەبرێن، ئەو بەشەی مێشکی مرۆڤ کە هاوتايە لەگەڵ مێشکی کڕکڕاگەکان

و  کڵو مو زانێخ ،ودخ ەل کردنيرگرەب ەل نيتيبر کانەاريد ەفتارڕە ەوازێش، کە بەشێوەيەکی سەرەکی پەيوەندييان بە خۆپاراستنەوە هەيە
 کەو کاتەد شەل یکانەگرنگ ەرکەئ ڕۆڵینتۆک .ەوەتەڕێگەد ۆب یخوازيندەوەرژەب اني ،ینڵاقەناع ،يیتاەرەس یفتارڕە ە، کسەک ڵیما

.ینگەو هاوس شەل یرمەگ ەیو پل دانەناسەو ه ڵد یدانێل  
31 http://www.simplifyinginterfaces.com/2012/ 
32  Namrata Punia, D. Jayanti Dutta, D. Yukti Sharma (2015: 970) 

سەر ئەرکی پڕۆگرامدانان چییە؟ چۆن بتوانرێت بەشێوەیەک دابڕێژرێت کە سود بە قوتابی 

 .چۆنە؟ پەیڕەوکردنی مۆدێلی زیرەکیی سۆزداری لە پڕۆگرامدا؟ بگەیەنێت

 

 فێربوندالە : سودی زیرەکیی سۆزداری ٢/١

سەر چۆنیەتی بیرکردنەوە و هەستکردنمان  پێویستی بە بیرکردنەوە هەیە، کە کاریگەری لە فێربون

یارمەتیان هەیە، کە وێستگەی نێوان بیرکردنەوە و هەستەکانن، کە چۆن هەست دەکەین، چونکە 

دەدات پەیوەندی نێوان هەست و بیرکردنەوەکان دروستبکەن، وەک تاکێک ڕێگەیپێدەدات ڕاهێنان 

 سەر توانای خۆڕێکخستنی هەستەکان. بکات لە

ئاوەزی تاک بريتييە لە چالاكکردن و بيرو بيركردنەوەو درککردن و وەرگرتن و تێگەيشتن، کە 

زمانييەكانەوە دەنوێنرێت،  هێما ڕێگەى لە مرۆيى يرىب)) ڕێگەى زمانەوە دەريدەبڕێت،  مرۆڤ لە

مێشكدا  بيرەكانن، بير بەوەى چالاكييەكى ئاوەزييەو لە هەڵگرىزمانييەكان  هێما واتا بە

سەر ڕەفتارو  كە بەمەش هێما زمانييەکانی ناو پڕۆگرام كاريگەرييان لە .33گەڵاڵەدەبێت.((

 هەڵسوكەوت و ئاكارو گوفتارو دەرونی قوتابی هەيەو ڕەنگدەداتەوە. 

داڕشتنی پڕۆگرامدا پێويستە جەخت لە بايەخدان و هەڵبژاردن و تاوتوێكردن و شيكردنەوەى هەر  لە

بيرێك بۆ دياريكردنى خاڵە ئەرێنى و نەرێنى و بژاركردن و دياريكردنى ئامانجەكان بکرێت، دەبێت 

ڕێگەى هاندان، تێبينى،  تا شارەزايى زانيارى فەرهەنگى هەبێت بۆ ڕونكردنەوەی گرفت، لەمامۆس

 بيروباوەڕو هەڵوێست و پرسيار، بەوەی مامۆستا بابەتەكە دەوروژێنێت و كار لە بيركردنەوەو

هەڵسوكەوت و ڕەفتارى قوتابى دەكات. لەمەوە ئەركى سەرەکی فێربون و پەروەردە بريتييە لە 

 و بەگەڕخستن و ئاڕاستەكردنى بيرو پەروەردەکردنی تاكى ژيرو داهێنەرو وريا.  وروژاندن

مەبەستی  پرۆسەی گەشەکردنی زیرەکی سۆزداری لە تەمەنێکی بچوکەوە دەستپێدەکات، بە

مەعریفیەکانە، کۆرپە زنجیرەیەکی تەواو لە گونجاندنیان هەیە،  -پەرەپێدانی توانای کۆمەڵایەتی

 وگونجاوە بەتا خوێندنی باڵا پێویست هەربۆیە زیرەکی سۆزداری لە قوتابیانی خوێندنی بنەڕەتی 

 سۆزداری بدرێت. توانستیپێی قۆناغەکانی خوێندنی لە سادەو بۆ ئالۆز گەشە بە 

ی زانستی زمانی پەروەردەیی بە تایبەت بواری زیرەکی پێی توێژینەوەکان و پسپۆڕانی بوار ەب

 :34چەند خاڵێکدا خراوەتەڕو، کە بریتیین لە سودی زیرەکیی سۆزداری لە سۆزداری،

دروستکردنی هاوسۆزی لێهاتویی و کارامەیی باشتر؛   -٢باشترکردنی پەیوەندی لەگەڵ خەڵک؛   -١

بۆ  -٥یارمەتیدان بۆ بەدەستهێنانی ڕێز لە ئەوانی تر؛   -٤ەڵ ڕاستی و دروستی؛  کارکردن لەگ -٣

دڵەوە چێژبینین لە  لە -٧باوەڕەوە؛  گۆڕانی بەڕێوەبردن زیاتر بە -٦بەدواداگەرانی پیشەی باش؛   

                                                           
  شيلان عومەر حسەين )2015: 5(33
34 Jerome Bruner (٢٠١٤:24-25) 

بۆ کەمکردنەوەی ئاستی فشارو دڵەڕاوکێ؛   -٩هەستکردن بە دڵنیای و هەڵوێستی ئەرینی؛   -٨کار؛  

 بۆ فێربون لە هەڵەکان. -١١زیادبونی داهێنان؛   -٠١

 Meshkatتوانستی سۆزداری ڕۆڵی بنەڕەتی لە جێبەجێکردنی زیرەکیی سۆزداریدا هەیە، کە 

)2017( and Nejati  35بەمشێوەیە وەسفیدەکەن توانستی سۆزداری وەک پێوانەیەک : 

تێگەیشتن لەو ڕێگایەی کە وەسفی نمونە: ئەمە قورسە بۆ من بۆ  بەئاگایی خودی سۆزداری، بۆ -١

 دەکەم؛

لای  پێوە بە نمونە: ئەوە زەحمەتە بۆ من بە ، بۆ Assertiveness ای خۆبەسەرداسەپێنڕ -٢

 ڕاست بوەستم؛

 نمونە: من هەستێکی باشم دەربارەی خۆم نييە؛ ، بۆ regard-Self  بايەخی خودی -٣

 دروستکردنی بڕيارێک بۆ خۆم؛نمونە: من ئەوانی تر پەسەنددەکەم بۆ  ئازادی، بۆ -٤

 نمونە: من هەستيارم بۆ هەستەکانی ئەوانی تر؛ هاوسۆزی، بۆ -٥

 ک بيردەکەنەوە لەوەی من دلخۆشم؛ڵنمونە: خە پەيوەندی نێو تاکەکەسی، بۆ -٦

 ک بدەم؛لنمونە: حەزدەکەم يارمەتی خە بەرپرسياری کۆمەڵايەتی، بۆ -٧

سەر گرفتەکاندا و هەنگاو بە هەنگاو  من زاڵدەبم بە بۆچونیبە نمونە:  چارەسەری کێشە، بۆ -٨

 لەگەڵی دەڕۆم؛

 نمونە: ئەوە بۆ من گرانە بارودۆجی نوێ ڕێکبخەم؛ تاقيکردنەوەی ڕاستی، بۆ -٩

 نمونە: ئەوە بۆ من ئاسانە بارودۆخی نوێ ڕێکبخەم؛ ، بۆFlexibility نواندن نەرمی -١٠

ۆن دەزانيت مامەڵە لەگەڵ نيگەرانی چنمونە:  ، بۆ Stress toleranceلێبوردەيی سترێس  -١١

 کێشەدا بکەيت؛

 نمونە: ئەم کێشەيە توڕەبونم کۆنترۆڵدەکات. ، بۆ Impulse controکۆنتڕۆڵی جوڵە  -١٢

 

 زیرەكى سۆزداریى لەتیۆری فێربون و پەیڕەوكردنى : ٢/٢

 پڕۆگرامدا

                                                           
35 https://positivepsychology.com/emotional-intelligence-theories/ 

https://positivepsychology.com/emotional-intelligence-theories/
https://positivepsychology.com/emotional-intelligence-theories/

 : ئەرکی پڕۆگرامی خوێندن١-٢/٢

بەشێوەيەكى زانستييانە ڕێكخستن و بەرەوپێشبردنى واتە ئامانجى پڕۆگرامى خوێندن، کە  ئەرك بە

پڕۆسەى پەروەردەش قوتابييە، هەرلەبەرئەمەشە كە ئەركى  تواناو لێهاتويى قوتابييە، كڕۆكى

پڕۆگرامى خوێندن زۆر قورس و گران و ئاڵۆزەو پێويستى بە وردبينى و شارەزايى و تێڕوانينى 

ئەوەى پڕۆگرامێك دابڕێژرێت، كە هەمو ئامانجە پەروەردەييەكان بێنێتەدى،  ورد هەيە، بۆ

نى نەتەوەو بەرەوپێشبردنى كۆمەڵگەو داهێنان و بەرەوپێشبردنى گيانى نەتەوايەتى خزمەتكرد

گۆڕانكارى و چارەسەرى كێشە و هەڵبژاردنى لێهاتويى و پەرەسەندنى پيشەيى و لێهاتويى كەسى و 

فێربونى چالاكى و كارامەيى فێركردن وەك بەشێك لە چالاكى و زيادكردنى تێگەيشتن و ...تاد، 

واتە لەگەڵ زيرەكى ئاوەزيدا  ە بيرۆكە بدات،وردى سەرنج ل بكرێت، دەرفەتى پێبدرێت كە بە

بەمجۆرە گۆڕانى پێويست لە  زيرەكى سۆزداريى و بيرى ڕەخنەگرانە فێرى قوتابى بكرێت،

فێركردن، چالاكى فێربون، بابەتى خوێندندا دەكرێت، كە ئەمانە ئەركى گرنگى پڕۆگرامى خوێندنن، 

 ێركردندا ڕەچاوبكرێت. پڕۆسەى فێربون و ف كە پێويستە بايەخى پێبدرێت و لە

ئەركى پڕۆگرامى خوێندن بە ئامانجى پەرەپێدانى لايەنى ژيرى و باوەڕو ڕەوشتى و جەستەيى و 

گەشەكردنى  دەرونى و کۆمەڵايەتی قوتابييە، لاوازى لەهەر لايەنێك دەبێتە هۆى كەموكورتى لە

ە، كە لايەنێك گرنگى پێبدرێت كەسايەتى تاكدا دروستدەكات، بۆيە هەڵەيەكى گەورەي قوتابيدا، كێشە لە

 و لايەنەكانى تر پشتگوێبخرێت.

 : پەروەردەو پڕۆگرام٢-٢/٢

پەروەردە بنەمای بنەڕەتی وەرگرتنی کۆزانیاری و ئەزمونە پێشینەییەکانە، کە هەمو مرۆڤێک 
 پێویستییەتی، لێرەشەوە گرنگە لەگەڵ پەروەردەدا توانا شاراوەکانیش گەشەیپێبدرێت، دەتوانین بڵێین

ئەوەی تاک کۆزانیاری، تێگەیشتن، ڕەفتاری  پەروەردە پرۆسەیەکە یان ڕێگەیەکی دیاریکراوە بۆ
ڕێگەی هەوڵدان بەڕاهێنان و  دروست بەدەستبهێنێت، گۆڕینی ئاڕاستەو ڕەفتاری تاکە لە

 فێرکردنەوە.
قوتابی داهێنانەکان و تواناکانی ڕێگەی دۆزينەوەوە توانای بيرکردنەوەو درککردن، بەمەش  لە

 گەشەپێدەدرێت.
نێوان تيۆرى و كارەكيدا، کە پێويستە  يەکێک لە خاڵە گرنگەکانی پەروەردە هاوسەنگيکردنە لە

 پەيوەستبكرێن پێكەوە، بۆ تێگەيشتن لەوەى چۆن و كەى و بۆچى نوێكارى پەروەردەيى لە

يكردن، ئەمەش بە گرفتی پەروەردە جياکردنەوەی تيۆرييە لە كارەك كارەكيكردندا دەبێت، يەکێک لە

شيکردنەوەی بابەتەکان و چۆنيەتی ئەداکردنيان، دياريکردن و بايەخدان بە ژينگەی فێربون، 

چيرۆكێكى وێنەيى فراوانكراو، بينين، هەستكردن، نەخشاندنى هێڵكارى، بەناواخنى بابەتەكانەوە 

 پەيوەستدەكات.

 ،نی نوسينی پڕۆگرام بکاتکاەماداڕشتنی پڕۆگرام چەند دروست و فراوان بێت و ڕەچاوی هەمو بن

هەردولا  ئەوەندەش وتنەوەی وانەکە گرنگە بۆ سەرکەوتن و گەيشتنی ئامانجی پەروەردە، بە

دەتوانرێت ئامانجەکە بپێکێت، بۆيە پێويستە پەروەرشيار بايەخ بە شێوازی فێربون بدات و ڕەچاوی 

ڕێگەی خوێندنەوەى دەق  گوێگرتن لەجياوازی وەرگرتنی قوتابی بکات، هەربۆيە پێويستە بايەخ بە 

سەر بابەت و وشەو دەق و وێنەكان،  و چيرۆك و لێدانى ڤيديۆی دەنگی، گفتوگۆكردن و ئاخاوتن لە

نوسينى پيت و هێماو پيشاندانيان و دەرخستن و ڕێكخستنيان بەشێوەى يارى هێڵكارى، پيشاندانى 

 ڤيديۆ، بەكارهێنانى لاساييكردنەوەو چالاكى و جوڵە.

قوتابخانەو خێزان و كۆمەڵدا بدرێت، چونكە  ر گرنگە بايەخ بە لايەنى ناوەكى و دەرەكى منداڵ لەزۆ

 تاکەکان جیاوازن لەپەرەپێدان و گەشەكردنى پڕۆسەى فێربوندا هەيە.  هەمو لايەنەكان ڕۆڵيان لە

کان، شێوازی وەرگرتن و فێربون و زیرەکیی و جۆری درککردن و توانای تێگەیشتنی کۆزانیارییە

وانەوتنەوەو گرنگیدان بە هەموو شێوازە جیاوازەکانی وەرگرتنی  بەمەش شێوازی جیاواز لە

پڕۆسەکردنی زانیاری دەدات، ئەمەش  کۆزانیاری، یارمەتی خێراترو ئاسانتر بۆ خەزنکردن و بە

هاندان و پشتگيريكردنى قوتابى، گفتوگۆکردن و دروستکردنی گروپى بچوك يان گەورە بۆ بە 

سەر سەرنج  دنەوەى بابەت و دۆزينەوەى زانياری و شيكردنەوەو نوسينەوەی ڕاگۆڕينەوە لەڕونكر

و تێبينييەكان بە تێڕوانين لە بابەتەكە، هەروەها بەکارهێنانی ڕێگاى جياوازى وەك هێڵكارى، نوسين، 

تر بەكارهێنانى تەكنەلۆژيا، پێشبڕكێ لە وەرگرتن و كۆكردنەوەى زانيارييەكان بە مەبەستى زيا

کە كاريگەرى زۆرى لەسەر بيركردنەوەو  ،هەوڵدان، ڕەخساندنى ژينگەى گونجاوو بارودۆخى پۆل

 وەرگرتنى زانيارى و تێگەيشتنى قوتابى هەيە.

Jerome Bruner  شەش پێوەر دەستنیشاندەکات، بۆ گەشەکردنی درکپێکردن یان گەشەکردنی
 :36وەڵامدانەوە

 هەمەجۆرە، نەک هەمیشە بە هەمان ڕێگا؛ڕێگای  وەڵامدانەوەی بارودۆخ بە .1
ناو )سیستەمی  ناوەکیکردن، لە /Internalizingخۆت/ ڕوداوەکان بکەیتە بەشێک لە .2

 خەزنکردن( کە لەگەڵ ژینگەو دەوروبەردا بگونجێت؛
 توانای زمانی زیادبکرێت؛ .3
بەسیستەمکردنی/ڕێکخراویی کارلێکەکان لەگەڵ مامۆستا )مامۆستا، خێزان، یان ڕۆڵی  .4

 وشێوەی تر(؛ها
 زمان وەک ئامێرێک بۆ ڕێکخستنی ژینگەو دەوروبەر؛ .5
 زیادکردنی توانای مامەڵەکردن لەگەڵ چەندین داخوازی. .6

 

و زیرەكى  فێربونپەیڕەوكردنى مۆدێلى تیۆری : ٣-٢/٢

 پڕۆگرامدا سۆزداریى لە

پەرەپێدانی قوتاییان لە ڕێگەی جێبەجێکردنی ناوەرۆکی کتێبی خوێندن و سیاسەتە 

پڕۆسەى پەروەردەدا بۆ  مۆدێلى زيرەكى سۆزداريى لە پەيڕەوكردنىپەروەردەییەکانیانەوە، 

، لە قۆناغی بنەڕەتييەوە تا دەگاتە خوێندنی باڵا، بەشێوەيەک لە سەرەتادا بە پێی ڕاهێنانى قوتابييە

                                                           
36 http://general.utpb.edu 

http://general.utpb.edu/
http://general.utpb.edu/

گەيشتنی قوتابی دەبێت و لەگەڵ تێپەڕينی قۆناغەکاندا گۆڕان لە فێربون و بەکارهێنانيدا ئاستی تي

پڕۆگرامى خوێندندا هەيە، فێرى  ، كە جگە لە فێربونى ئەو زانست و زانيارييانەى، كە لەدەکرێت

 ئەم بوارانەى تر دەكرێت: 

 قوتابی فێری خود بەڕێوەبردن و سەرکردايەتی بکرێت؛  -١

متمانەبەخۆبون بکرێت لە دەرخستنى دەربڕين و كارو بيرۆكەكانى و پەيوەنديكردن لەگەڵ فێری  -٢

 ئەوانى تردا؛

 فێرببێت، کە چۆن لايەنە بێهێزەكانى خۆى چارەسەربکات و لايەنە بەهێزەكان پەرەپێبدات؛ -٣

تەو بنەماكانى ئاخاوتن و شێوازەكانى فێربكرێت، لەگەڵ خوێندنەوەو تێگەيشتنى زمانى جەس -٤

 پێى كلتورى کۆمەڵايەتی گۆڕانى بەسەردادێت؛ ئاوازى دەنگ، كە بە

ڕێگەى ڕاهێنان و  پەيوەنديكردن لەگەڵ هاوڕێيان و كۆمەڵ و هاوپۆلەكانى فێربكرێت، لە -٥

ناو پۆل بۆ پيشاندان و فێربونى هەنگاوەكانى پەيوەنديكردن و  بەكارهێنانى گفتوگۆو چالاكى لە

 ئاستى بەرزدا بێت، بە ناى سەركەوتن و بەڕێوەبردنى كارەكانيان لەكاركردن بە گروپ، تا توا

ورياييەوە گوێ لە ئاخاوتنەكان بگرێت و تێبگات و بتوانێت مەبەست و تێبينييەكانى بەرانبەر 

 وەربگرێت، بە دروستى وەڵامى پەيوەندييەكان بداتەوە؛

وەستکردنی بيرەکان و تێگەيشتن و زمانڕەوانی و چالاککردنی فەرهەنگی ئاوەزی و پەي -٦

ئاوێتەکردنيان و چارەسەری گرفت هەنگاوی بۆ بنرێت و فێربکرێت و ڕابهێنرێت، چونکە توانست 

پڕۆسەى بيركردنەوەو داهێنانكارى و پڕۆسەى پەروەردەو  و تواناى زمانى ڕۆڵێكى گەورە لە

 گشتى دەگێڕێت؛ فێربون بە

 و هانبدرێن؟؛ فێربكرێت چۆن قوتابيان تواناكانيان پەرەپێبدەن -٧

سەر خودو  دوای کۆزانيارييەکان لە فێری بەدواداگەڕان، سەرنجدان، بيرکردنەوەو گەڕان بە -٨

 دەوروبەر بکرێت؛

 ناخی قوتابيدا بچێنرێت و ڕابهێنرێت بە ئارەزوی پرسيارکردن و وەرگرتنی زانياری لە -٩

 دوای زانياری و ڕاستييەکاندا بگەڕێت؛ پرسيارکردن بە

پاشدا بڕياری  فێربکرێت، کە ئامانج دياريبکات و سەرنجبدات و بايەخی پێبدات لە قوتابی -١٠

 دروست بدات؛

هاوبەشيکردن و کارلێککردن لەگەڵ هەستەکان و توانای بەرهەمهێنان و بەکارهێنانی هەستی  -١١

 کە يارمەتی بيرکردنەوە دەدات؛ سۆزدارييە،

کارلێککردن لەگەڵ خەڵکانی تر بە جێبەجێکردن فێری کارلێککردنی کۆمەڵایەتی بکرێت، بە  -١٢

کە کار لە هەست و و تێگەيشتنی سۆزی خودی و پەيوەنديکردن لەگەڵ ئەوانی تر لەخۆدەگرێت، 

 ؛ڕەفتارو هەڵسوکەوت دەکات

 هەستکردن بە دڵنیای و هەڵوێستی ئەرینی، زیادبونی داهێنان؛ -١٣

 زانياری کۆنەوەی ببەستێتەوە. بە فێربکرێت چۆن زانياری نوێ و ڕاستی بدۆزێتەوەو -١٤

 ئەنجام:

ەروەردەکردنی تاکی بەرهەمهێن و سەرکردەو بەڕێوەبەری پەروەردە بناغەی گەشەسەندن و پ -١

 سەرکەوتوە؛

پەروەردەی سۆزداری پایەیەکی سەرەکییە بۆ ژیان لە کۆمەڵگادا بەو پێیەی دەبێت هاوبەشی  -٢

 ؛بکەین و لەگەڵیدا بژین

گرنگە لە پڕۆگرامدا بایەخ بە بنەماکانی زیرەکی سۆزداری بدرێت و فەرامۆشنەکرێت، بەمەش  -٣

کارامەیی ،  چونکە قۆناغەکانی خوێندنیدا ودەدرێت لە هەمو قوتابیگەشە بە توانست و توانای 

ی سەرکەوتوو، لە لایەکی فێربونزیرەکی سۆزداری زۆر گرنگن بۆ ئەدای مرۆڤ و بەڕێوەبردنی 

 ؛سەر دروستبوونی سۆزداری خوێندکارەکە هەیە دیکەوە ڕۆڵی مامۆستایان کاریگەری سەرەتایی لە

زیرەکی سۆزداری لە تەمەنێکی بچوکەوە دەستپێدەکات، هەربۆیە زیرەکی سۆزداری لە قوتابیانی  -٤

بۆ ئالۆز پێی قۆناغەکانی خوێندنی لە سادەو  خوێندنی بنەڕەتی تا خوێندنی باڵا پێویست وگونجاوە، بە

 گەشە بە توانستی سۆزداری بدرێت.

 پێشنیار:

بایەخدانی توێژەران بە زانستی زمانی و پەروەردەو دەستنیشانکردنی ئەو ڕێگایانەی کە  .1
 سود بە قوتابی دەگەیەنێت و هۆکارێکە بۆ فێربون و گەشەپیدانی بەهرەی قوتابی.

بنەمایانە بکەن کە بۆ دانانی دانەرانی کتێبی قۆناغەکانی خوێندن پێویستە ڕەچاوی ئەو  .2
 پڕۆگرام پێویست و گرنگە.

 

 سەرچاوە:

، بنەماااکااانی زمااانی پەروەردەيی لەۆڕۆگرامی خوێناادناادا ٢٠١٥هەوار عومەر فەقێ ئەمين،  -١

 )زمانی کوردی وەک نمونە(، نامەی ماستەر

 هەڵسەەەەەنگاندنی دروسەەەەتەی کۆزانیاریی پرۆگرامی خوێندنی، ٢٠١٥شاااايلان عومەر حسااااەين،  -٢

 ٢قۆناغی بنەرەتی، خوێندنی کوردی وەک نمونە، گۆڤاری زانکۆی ڕاپەڕین، ژمارە 

(، زيرەکی عاتيفی لە خێزاندا، چاپخانەی ياد، 2007ياساااااار العيتى، و. كمال شااااااێخ حساااااان )  -٣

